
MOZZJONI GĦAL RIŻOLUZZJONI TAL-PARLAMENT EWROPEW 

dwar id-deċiżjonijiet fil-qasam tat-taxxa u miżuri oħra ta' natura jew effett simili 

(2016/2038(INI)) 

Il-Parlament Ewropew, 

– wara li kkunsidra l-Artikoli 4 u 13 tat-Trattat dwar l-Unjoni Ewropea (TUE), 

– wara li kkunsidra l-Artikoli 107, 108, 113, 115 u 116 tat-Trattat dwar il-Funzjonament 

tal-Unjoni Ewropea, 

– wara li kkunsidra d-deċiżjoni tiegħu tat-2 ta' Diċembru 2015 dwar it-twaqqif ta' kumitat 

speċjali dwar id-deċiżjonijiet fil-qasam tat-taxxa u miżuri oħra ta' natura jew effett 

simili (TAXE 2), is-setgħat, id-daqs numeriku u t-tul tal-mandat tiegħu1, 

– wara li kkunsidra r-rivelazzjonijiet tal-Konsorzju Internazzjonali ta' Ġurnalisti 

Investigattivi (ICIJ) dwar deċiżjonijiet fil-qasam tat-taxxa u prattiki dannużi oħra fil-

Lussemburgu, li saru magħrufa bħala "Luxleaks", 

– wara li kkunsidra r-rivelazzjonijiet tal-Konsorzju Internazzjonali tal-Ġurnalisti 

Investigattivi (ICIJ), dwar l-użu ta' kumpaniji offshore, li saru magħrufa bħala l-

"Panama Papers", u b'mod partikolari d-dokumenti ppubblikati fid-9 ta' Mejju 2016, 

– wara li kkunsidra l-eżiti tas-summits varji tal-G7, tal-G8 u tal-G20 li saru dwar 

kwistjonijiet ta' taxxa internazzjonali, b'mod partikolari s-summit ta' Ise-Shima fis-26 u 

s-27 ta' Mejju 2016 u l-eżitu tal-laqgħa tal-Ministri tal-Finanzi u l-Gvernaturi tal-Banek 

Ċentrali tal-G20 li saret fl-14 u l-15 ta' April 2016 f'Washington, 

– wara li kkunsidra r-riżoluzzjoni adottata mill-Assemblea Ġenerali tan-Nazzjonijiet Uniti 

fis-27 ta' Lulju 2015 dwar l-Aġenda ta' Azzjoni ta' Addis Ababa, 

– wara li kkunsidra r-Rapport tal-Organizzazzjoni għall-Kooperazzjoni u l-Iżvilupp 

Ekonomiċi (OECD) tat-30 ta' Novembru 2015 intitolat "Prinċipji tal-Governanza 

Korporattiva tal-G20/OECD", 

– wara li kkunsidra l-konklużjonijiet tal-ECOFIN dwar l-evitar tat-tassazzjoni 

korporattiva tat-8 ta' Marzu 2016, dwar it-tassazzjoni korporattiva, l-erożjoni tal-bażi 

tat-taxxa u t-trasferiment tal-profitt, u tat-8 ta' Diċembru 2015, u dwar il-politika tat-

tassazzjoni tal-1 ta' Diċembru 1997, 

– wara li kkunsidra Direttiva tal-Kunsill tat-8 ta' Diċembru 20152 li temenda d-Direttiva 

dwar il-Kooperazzjoni Amministrattiva3, 

                                                 
1 Testi adottati, P8_TA(2015)0420.  
2 Direttiva tal-Kunsill (UE) 2015/2376 tat-9 ta' Diċembru 2015 li temenda d-Direttiva 2011/16/UE fir-rigward 

tal-iskambju awtomatiku u obbligatorju ta' informazzjoni fil-qasam tat-tassazzjoni (ĠU L 332, 18.12.2015, p. 1). 
3 Direttiva tal-Kunsill 2011/16/UE tal-15 ta' Frar 2011 dwar il-kooperazzjoni amministrattiva fil-qasam tat-

tassazzjoni u li tħassar id-Direttiva 77/799/KEE (ĠU L 63, 11.3.2011, p. 1), dwar għajnuna reċiproka mill-

awtoritajiet kompetenti tal-Istati Membri fil-qasam tat-tassazzjoni diretta. 

– wara li kkunsidra r-Regolament tal-Kunsill (KE) Nru 659/1999 tat-22 ta' Marzu 1999 li 

jippreskrivi regoli dettaljati għall-applikazzjoni tal-Artikolu 108 tat-Trattat dwar il-

Funzjonament tal-Unjoni Ewropea1, 

– wara li kkunsidra d-Direttiva tal-Kunsill 77/799/KEE tad-19 ta' Diċembru 1977 dwar 

assistenza reċiproka mill-awtoritajiet kompetenti ta' l-Istati Membri fil-qasam tat-

tassazzjoni diretta u t-taxxi fuq premiums tal-assigurazzjoni2, 

– wara li kkunsidra s-segwitu konġunt tal-Kummissjoni, kif adottati minnha fis-

16 ta' Marzu 2016, għar-riżoluzzjoni tal-Parlament b'rakkomandazzjonijiet lill-

Kummissjoni dwar li li ndaħħlu t-trasparenza, il-koordinazzjoni u l-konverġenza fil-

politiki dwar it-taxxa fuq il-kumpaniji fi ħdan l-Unjoni, u r-riżoluzzjoni tal-Parlament 

dwar id-deċiżjonijiet fil-qasam tat-taxxa u miżuri oħra ta' natura jew effett simili, 

– wara li kkunsidra l-proposta tal-Kummissjoni għal Direttiva tal-Parlament Ewropew u 

tal-Kunsill li temenda d-Direttiva 2013/34/UE fir-rigward tad-divulgazzjoni tal-

informazzjoni dwar it-taxxa fuq l-introjtu minn ċerti intrapriżi u fergħat (il-proposta 

dwar is-CbCR)3, 

– wara li kkunsidra l-proposta tal-Kummissjoni dwar il-Pakkett kontra l-Evitar tat-Taxxa 

li jikkonsisti f'komunikazzjoni "chapeau"4, proposta għal direttiva tal-Kunsill dwar il-

Ġlieda kontra l-Evitar tat-Taxxa5, proposta għal direttiva tal-Kunsill dwar ir-reviżjoni 

tad-Direttiva dwar il-Kooperazzjoni Amministrattiva6, rakkomandazzjoni dwar it-trattati 

tat-taxxa7, u studju dwar l-ippjanar aggressiv tat-taxxa8, 

– wara li kkunsidra l-proposta tal-Kummissjoni tal-2011, għal direttiva tal-Kunsill dwar 

Bażi għat-Taxxa Korporattiva Konsolidata Komuni (CCCTB) (COM(2011)0121), u l-

pożizzjoni tal-Parlament tad-19 ta' April 2012 dwarha, 

– wara li kkunsidra r-riżoluzzjoni tal-Kunsill u tar-Rappreżentanti tal-Gvernijiet tal-Istati 

Membri tal-1 ta' Diċembru 1997 dwar kodiċi ta' kondotta fil-qasam tat-tassazzjoni tal-

intrapriżi9, u r-rapporti regolari lill-Kunsill tal-Grupp dwar il-Kodiċi tal-Kondotta 

rigward it-Tassazzjoni tal-Intrapriżi, 

– wara li kkunsidra l-ftehimt dwar it-trasparenza tat-taxxa mibdi bejn l-UE u l-Prinċipat 

ta' Monako fit-22 ta' Frar 2016, 

– wara li kkunsidra l-ftehim iffirmat bejn l-UE u l-Prinċipat ta' Andorra fit-12 ta'Frar 2016 

                                                 
1 ĠU L 83, 27.3.1999, p. 1. 
2 ĠU L 336, 27.12.1977, p. 15. 
3 COM(2016)0198.  
4 COM(2016)0023, Komunikazzjoni mill-Kummissjoni lill-Parlament Ewropew u lill-Kunsill, Il-Pakkett kontra 

l-Evitar tat-Taxxa: Il-pass li jmiss lejn it-twettiq ta' tassazzjoni effettiva u trasparenza fiskali akbar fl-UE 
5 COM(2016)0026, Proposta għal Direttiva tal-Kunsill li tistabbilixxi regoli kontra l-prattiki ta' evitar tat-taxxa li 

jaffettwaw direttament il-funzjonament tas-suq intern. 
6 COM(2016)0025, Proposta għal Direttiva tal-Kunsill li temenda d-Direttiva 2011/16/UE fir-rigward tal-

iskambju awtomatiku u obbligatorju ta' informazzjoni fil-qasam tat-tassazzjoni. 
7 C(2016)0271, ir-Rakkomandazzjoni tal-Kummissjoni tat-28 ta' Jannar 2016 dwar l-implimentazzjoni ta' miżuri 

kontra l-abbuż ta' trattat dwar it-taxxa. 
8 Studju dwar Strutturi ta' Ppjanar Aggressiv tat-Taxxa u Indikaturi, Unjoni Ewropea, 2016. 
9 ĠU C 2, 6.1.1998, p. 2. 

bl-għan li tittejjeb il-konformità tat-taxxa min-naħa tal-faddala privati, 

– wara li kkunsidra l-Ftehim dwar it-tassazzjoni fuq l-introjtu mit-tfaddil, iffirmat bejn l-

UE u r-Repubblika ta' San Marino fit-8 ta' Diċembru 2015, 

– wara li kkunsidra l-Ftehim dwar l-iskambju awtomatiku ta' informazzjoni dwar kontijiet 

finanzjarji ffirmat bejn l-UE u l-Prinċipat ta' Liechtenstein fit-28 ta' Ottubru 2015, 

– wara li kkunsidra l-Ftehim dwar it-tassazzjoni sabiex tittejjeb il-konformità tat-taxxa 

ffirmat bejn l-UE u l-Konfederazzjoni Żvizzera fis-27 ta' Mejju 2015, 

– wara li kkunsidra l-Ftehim aġġornat bejn Jersey u r-Renju Unit tat-

30 ta' Novembru 2015 u l-hekk imsejjaħ "Change of view on the interpretation of 

paragraph 2 of the Jersey-UK Double Taxation Arrangement" (Tibdil fil-fehma dwar l-

interpretazzjoni tal-paragrafu 2 tal-Arranġament ta' Tassazzjoni Doppja bejn Jersey u r-

Renju Unit), 

– wara li kkunsidra l-Arranġament ta' Tassazzjoni Doppja bejn Guernsey u r-Renju Unit 

kif emendat minn dak tal-2009, iffirmat fl-20 ta' Jannar 2019 u li ilu li daħal fis-seħħ 

mis-27 ta' Novembru 2009, b'rabta mal-iskambju ta' informazzjoni, 

– wara li kkunsidra l-emendi adottati mill-Parlament fit-8 ta' Lulju 2015 għall-proposta 

għal direttiva tal-Parlament Ewropew u tal-Kunsill li temenda d-Direttiva 2007/36/KE 

rigward l-inkoraġġiment ta' involviment fit-tul tal-azzjonisti u d-Direttiva 2013/34/UE 

rigward ċerti elementi tad-dikjarazzjoni dwar il-governanza korporattiva, 

– wara li kkunsidra r-riżoluzzjoni tiegħu tas-16 ta' Diċembru 2015 b'rakkomandazzjonijiet 

lill-Kummissjoni dwar li ndaħħlu t-trasparenza, il-koordinazzjoni u l-konverġenza fil-

politiki dwar it-taxxa fuq il-kumpaniji fi ħdan l-Unjoni1, 

– wara li kkunsidra r-riżoluzzjoni tiegħu tal-25 ta' Novembru 2015 dwar deċiżjonijiet fil-

qasam tat-taxxa u miżuri oħra ta' natura jew effett simili2, 

– wara li kkunsidra r-riżoluzzjoni tiegħu tat-8 ta' Lulju 2015 dwar l-evitar tat-taxxa u l-

evażjoni tat-taxxa bħala sfidi għall-governanza, il-protezzjoni soċjali u l-iżvilupp fil-

pajjiżi li qed jiżviluppaw3, 

– wara li kkunsidra d-diversi seduti ta' smigħ parlamentari u r-rapporti suċċessivi dwar l-

evitar tat-taxxa u l-evażjoni tat-taxxa li saru fil-parlamenti nazzjonali u b'mod 

partikolari fil-House of Commons tar-Renju Unit, fis-Senat tal-Istati Uniti u fl-

Assemblée Nationale ta' Franza, 

– wara li kkunsidra r-Rakkomandazzjoni tal-Kunsill tal-Ewropa CM/Rec(2014)7 tat-

30 ta' April 2014 dwar il-protezzjoni tal-informaturi, 

– wara li kkunsidra l-proċess li għaddej fil-Lussemburgu ta' Antoine Deltour, Raphaël 

Halet u Édouard Perrin, akkużati minħabba r-rwol tagħhom fil-pubblikazzjoni tal-hekk 

                                                 
1 Testi adottati, P8_TA(2015)0457. 
2 Testi adottati, P8_TA(2015)0408. 
3 Testi adottati, P8_TA(2015)0265. 

imsejħa dokumenti "LuxLeaks", 

– wara li kkunsidra d-deċiżjonijiet tal-Kummissjoni dwar l-għajnuna mill-Istat relatati ma' 

Fiat1, Starbucks2, u s-sentenzi Belġjani dwar il-qligħ eċċessiv3, 

– wara li kkunsidra l-Artikolu 52 tar-Regoli ta' Proċedura tiegħu, 

– wara li kkunsidra r-rapport tal-Kumitat Speċjali dwar id-Deċiżjonijiet fil-Qasam tat-

Taxxa u Miżuri Oħra ta' Natura jew Effett Simili (TAXE 2) (A8-0000/2016), 

Kunsiderazzjonijiet ġenerali u stabbiliment tal-fatti 

A. billi l- "Panama Papers" u d-dokumenti "LuxLeaks", kif żvelat mill-Konsorzju 

Internazzjonali tal-Ġurnalisti Investigattivi (ICIJ), urew il-bżonn urġenti li l-UE u l-

Istati Membri tagħha jiġġieldu l-evażjoni u l-evitar tat-taxxa u jaġixxu favur 

kooperazzjoni u trasparenza ikbar sabiex tiġi stabbilita mill-ġdid il-ġustizzja fiskali; 

B. billi skont il-Kummissjoni, l-iskala ta' evażjoni u evitar tat-taxxa hija stmata għal 

EUR 1 triljun4 fis-sena, filwaqt li skont l-estimi tal-OECD5 it-telf fl-introjtu fuq livell 

globali jammonta għal bejn 4 % u 10 % tad-dħul mit-taxxa fuq l-introjtu korporattiv, li 

jirrappreżenta bejn 75 u 180 biljun Euro fis-sena, fil-livelli tal-2014; billi dawn huma 

biss estimi u ċ-ċifri reali jistgħu jkunu saħansitra ogħla; billi l-kostijiet soċjali ta' tali 

prattiki huma evidenti; billi l-frodi tat-taxxa, l-evażjoni tat-taxxa u l-ippjanar aggressiv 

tat-taxxa jwasslu għall-erożjoni tal-bażi tat-taxxa tal-Istati Membri u għaldaqstant għal 

telf tar-renditu fiskali; 

C. billi l-intrapriżi żgħar u medji (SMEs) huma l-ħallieqa primarji tal-impjiegi fl-Ewropa, 

u kieni huma li ħolqu madwar 85 % tal-impjiegi l-ġodda kollha fl-Ewropa6 matul dawn 

l-aħħar ħames snin; billi l-Kummissjoni ddikjarat li l-SMEs iħallsu medja ta' 30 % iktar 

f'taxxi milli l-intrapiżi multinazzjonali (MNEs); billi dan joħloq distorsjonijiet gravi tal-

kompetizzjoni, iwassal għal telf ta' impjiegi fl-Unjoni u jxekkel it-tkabbir sostenibbli; 

D. billi terz tal-investimenti korporattivi kollha jgħaddu minn strutturi finanzjarji offshore; 

E. billi l-konverġenza tal-politiki tat-taxxa għandha tkun akkumpanjata wkoll minn 

kontrolli ikbar u iktar investigazzjonijiet dwar prattiki tat-taxxa dannużi; billi l-

Kummissjoni bdiet investigazzjonijiet formali ġodda rigward it-trattament tat-taxxa 

mill-MNEs; billi għadd ta' investigazzjonijiet mill-Kummissjoni fi kwsitjonijiet ta' 

                                                 
1 SA.38375 - Għajnuna mill-Istat li l-Lussemburgu tat lil Fiat. 
2 SA.38374 Għajnuna mill-Istat implimentata min-naħa tan-Netherlands lil Starbucks. 
3 C(2015)9837, Deċiżjoni tal-Kummissjoni tal-11 ta' Jannar 2016 dwar l-iskema ta' għajnuna mill-Istat dwar l-

eżenzjoni tal-profitt żejjed SA.37667 (SA.37667 (2015/C) (ex 2015/NN) implimentata mill-Belġju. 
4 http://ec.europa.eu/taxation_customs/taxation/tax_fraud_evasion/a_huge_problem/index_en.htm, Kummissjoni 

Ewropea, 10 ta' Mejju 2016. 
5 Kejl u Monitoraġġ tal-BEPS, Azzjoni 11 - Rapport Finali 2015, Proġett tal-OECD/G20 fil-qasam tal-Erożjoni 

tal-Bażi tat-Taxxa u t-Trasferiment tal-Profitti. 
6 http://ec.europa.eu/growth/smes/, Kummissjoni Ewropea, 10 ta' Mejju 2016. 

http://ec.europa.eu/taxation_customs/taxation/tax_fraud_evasion/a_huge_problem/index_en.htm
http://ec.europa.eu/growth/smes/

għajnuna mill-Istat kienu għadhom għaddejjin meta dan ir-rapport ġie adottat; billi ċerti 

Stati Membri nedew proċeduri ta' rkupru kontra ċerti MNEs; 

Ir-rwol ta' ġurisdizzjonijiet speċifiċi fil-qasam tat-taxxa  

F. billi ċerti ġurisdizzjonijiet speċifiċi fil-qasam tat-taxxa jikkontribwixxu b'mod attiv 

għat-tfassil ta' politiki aggressivi dwar it-taxxa f'isem l-MNEs li b'hekk jevitaw it-

tassazzjoni; billi r-rata tat-taxxa korporattiva f'xi ġurisdizzjonijiet hija qrib jew daqs iż-

żero fil-mija; billi l-kumplessità tas-sistemi tat-taxxa differenti joħolqu nuqqas ta' 

trasparenza li hija globalment dannuża; 

G. billi n-nuqqas ta' trasparenza u, b'mod iktar ġenerali, in-nuqqas ta' konformità mar-

rekwiżiti ta' kontroll, in-nuqqas ta' għarfien tal-benefiċjarji aħħarin u s-segretezza 

bankarja kontinwa huma ostakli biex jintemmu l-evażjoni u l-evitar tat-taxxa; billi l-

opaċità ta' dawn il-prattiki tintuża minn xi aġenti tat-taxxa fis-settur finanzjarju għal 

prattiki tat-taxxa aggressivi; billi m'hemm l-ebda skambju awtomatiku ta' informazzjoni 

bejn il-pajjiżi, lil hinn mill-konvenzjonijiet tat-taxxa bilaterali diġà eżistenti; billi, 

mingħajr infurzar effikaċi, id-dgħufijiet tas-sistemi se jħeġġu l-evażjoni u l-evitar tat-

taxxa; 

H. billi xi ġurisdizzjonijiet speċifiċi tat-taxxa mhumiex lesti jirriformaw is-sistemi tat-taxxa 

tagħhom, minkejja l-inizjattivi globali u minkejja l-fatt li wħud minnhom huma involuti 

fil-ħidma tal-OECD; 

I. billi s-seduti ta' smigħ organizzati ma' Andorra, Guernsey, Jersey, il-Liechtenstein u 

Monako (ara l-Anness 1) urew li l-kundizzjonijiet għar-reġistrazzjoni ta' kumpaniji 

offshore u l-informazzjoni li għandha tingħata f'dan ir-rigward ivarjaw minn 

ġurisdizzjoni għal oħra; billi l-informazzjoni sħiħa dwar il-benefiċjarji finali ta' trusts, 

fondazzjonijiet u kumpaniji minn uffiċjali tal-amministrazzjoni tat-taxxa ta' wħud minn 

dawn il-ġurisdizzjonijiet mhijiex magħrufa li teżisti jew qatt ma tiġi ppubblikata; billi 

Andorra, il-Liechtenstein, Monako, San Marino u l-Iżvizzera ffirmaw ftehimiet mal-

UE; billi ċ-Channel Islands iffirmaw ftehimiet mar-Renju Unit u ddikjaraw li huma lesti 

li jidħlu fi ftehimiet simili ma' Stati Membri oħra; billi l-Gżejjer Cayman dehru biss 

waqt laqgħa tal-koordinaturi u mhux f'seduta formali tal-Kumitat Speċjali; billi Isle of 

Man naqset milli tidher quddiem il-Kumitat Speċjali iżda minflok bagħtet kontribut bil-

miktub; 

J. billi l-leġiżlazzjoni eżistenti ta' xi ġuriżdizzjonijiet ma tiggarantix governanza tajba jew 

ir-rispett ta' standards internazzjonali rigward il-benefiċjarji finali u t-trasparenza; 

K. billi xi Stati Membri għandhom ħejjew il-listi tagħhom stess ta' ġurisdizzjonijiet li ma 

jikkooperawx; billi hemm differenzi kbar bejn dawn il-listi fir-rigward ta' kif jiġu 

definiti u evalwati l-ġurisdizzjonijiet li ma jikkooperawx u r-rifuġji tat-taxxa; billi l-lista 

tal-OECD ta' ġurisdizzjonijiet li ma jikkooperawx ma kinetx effikaċi; billi għad 

mhemmx lista komuni għall-Unjoni kollha ta' ġurisdizzjonijiet li ma jikkooperawx; 

Ir-rwol tal-istituzzjonijiet finanzjarji fl-o ppjanar aggressiv tat-taxxa minn impriżi 

multinazzjonali (MNEs) 

L. billi xi istituzzjonijiet finanzjarji kellhom rwol ta' intermedjarji fit-twaqqif ta' strutturi 

legali kumplessi li jwasslu għal skemi ta' ppjanar aggressiv tat-taxxa li jintużaw mill-

MNEs, kif evidenzjat bil-"Luxleaks" u l"Panama Papers"; billi l-lakuni legali u nuqqas 

ta' koordinazzjoni, kooperazzjoni u trasparenza bejn il-pajjiżi joħlqu ambjent li 

jiffaċilita l-evażjoni tat-taxxa; billi l-banek seta' kellhom rwol pożittiv fil-ġlieda kontra 

l-erożjoni ta' bażijiet nazzjonali tat-taxxa, pereżempju, permezz tal-użu tal-mezzi ta' 

skambju ta' informazzjoni għad-dispożizzjoni tagħhom fi spirtu ta' kooperazzjoni ikbar; 

M. billi l-istituzzjonijiet finanzjarji ewlenin stabbilixxew sussidjajri f'ġurisdizzjonijiet tat-

taxxa speċjali jew f'ġurisdizzjonijiet b'rati tat-taxxa korporattiva baxxi jew baxxi ħafna; 

billi xi istituzzjonijiet finanzjarji riċentement għalqu wħud mill-fergħat tagħhom f'dawk 

il-ġurisdizzjonijiet; 

N. billi l-ikbar banek Ewropej diġà huma soġġetti għal rekwiżiti ta' rapportar pubbliku 

pajjiż b'pajjiż; billi l-ebda waħda mill-istituzzjonijiet finanzjarji li dehru quddiem il-

Kumitat Speċjali ma qajmet xi oġġezzjoni sinifikanti fir-rigward tar-rekwiżiti ta' żvelar; 

billi wħud minnhom qalu b'mod ċar li kienu favur dan ir-rekwiżit u li kienu se 

jappoġġaw dan ir-rekwiżt sabiex isir standard globali; 

O. billi r-rapportar pubbliku pajjiż b'pajjiż dwar ċerti dokumenti tal-istituzzjonijiet 

finanzjarji wera diskrepanzi notevoli bejn il-qligħ globali tagħhom f'ġurisdizzjonijiet 

barranin, l-attività tagħhom, l-ammont tat-taxxa mħallsa tagħhom u n-numri ta' 

impjegati tagħhom f'dawk l-istess ġurisdizzjonijiet; billi l-istess rapportar kixef ukoll 

nuqqas ta' konnessjoni bejn it-territorji fejn joperaw u jkollhom il-persunal tagħhom u 

dawk it-territorji minn fejn joriġinaw il-profitti; 

P. billi l-banek u l-MNEs, li dehru quddiem il-Kumitat Speċjali ma irrospondewx b'mod 

sħiħ il-mistoqsijiet kollha tal-membri tiegħu, u għalhekk uħud mill-kwistjonijiet 

imqajma baqgħu bla tweġiba jew mhux definiti sew; billi wħud minnhom bagħtu 

kontributi bil-miktub (ara l-Anness 2) fi stadju aktar tard; 

Sistemi ta' inċentivi tat-taxxa favur il-privattivi il-privattivi, l-għarfien u r-R&Ż 

Q. billi l-iskemi marbuta mal-proprjetà intelletwali, il-privattivi u r-riċerka u l-iżvilupp 

(R&Ż) jintużaw ħafna fl-Unjoni kollha; billi dawn jintużaw mill-MNEs sabiex inaqqsu 

b'mod artifiċjali l-kontribuzzjoni tat-taxxa globali tagħhom; billi l-pjan ta' azzjoni 

(azzjoni Nru 5) dwar l-Erożjoni tal-Bażi tat-Taxxa u t-Trasferiment tal-Profitti (BEPS) 

jirreferi għall-"Approċċ Nexus Modifikat"; billi r-rwol tal-Grupp dwar il-Kodiċi tal-

Kondotta huwa li janalizza u jissorvelja b'mod effikaċi tali prattiki fl-Istati Membri; 

R. billi l-Istati Membri xorta jistgħu jingħataw inċentivi tat-taxxa favur il-privattivi sa 

Ġunju 2016; billi dawn huma obbligati li jimplimentaw il-proposta tal-OECD dwar il-

BEPS għall-"approċċ nexus" modifikat dwar is-sistemi ta' inċentivi tat-taxxa favur il-

privattivi sal-2021 kif miftiehem fil-livell tal-Grupp dwar il-Kodiċi ta' Kondotta; 

S. billi bosta studji tal-Kummissjoni wrew b'mod ċar li r-rabta bejn is-sistemi ta' inċentivi 

tat-taxxa favur il-privattivi u r-R&Ż f'ħafna każijiet tkun waħda arbitrarja u/jew 

artifiċjali; billi din l-inkonsistenza tista' twassal għas-suppożizzjoni li dawn l-iskemi fil-

biċċa l-kbira tal-każijiet jitwaqqfu għal raġunijiet ta' evitar tat-taxxa; billi l-inċentivi tat-

taxxa fuq id-dħul iġġenerat mir-R&Ż, speċjalment is-sistemi ta' inċentivi tat-taxxa favur 

il-privattivi, spiss jirriżultaw fi tnaqqis kbir fid-dħul mit-taxxa għall-gvernijiet kollha, 

inklużi dawk involuti f'tali politika; 

T. billi r-rwol ċentrali tas-sistemi ta' inċentivi tat-taxxa favur il-privattivi fi prattiki tat-

taxxa dannużi inizjalment ġie osservat fil-missjonijiet ta' tiftix tal-fatti tal-Kumitat 

Speċjali preċedenti tal-Parlament (TAXE 1) fin-Netherlands u fir-Renju Unit, u 

sussegwentement ġie kkonfermat fil-missjoni tiegħu f'Ċipru; billi sistemi simili jeżistu 

fi Stati Membri oħra; 

 Dokumenti tal-Grupp dwar il-Kodiċi tal-Kondotta 

U. billi l-mandat tal-Grupp dwar il-Kodiċi tal-Kondotta huwa definit fil-konklużjonijiet tal-

Kunsill tal-ECOFIN tal-1 ta' Diċembru 1997; billi d-dokumenti tal-Grupp dwar il-

Kodiċi tal-Kondotta jikkostitwixxu sors essenzjali ta' informazzjoni għall-ħidma tal-

Kumitat Speċjali (kif diġà spjegat fir-riżoluzzjoni tal-Parlament tal-

25 ta' Novembru 2015); 

V. billi kien biss ħames xhur wara l-bidu tal-mandat tal-Kumitat Speċjali tiegħu li xi 

dokumenti tal-Kamra u minuti tal-Grupp dwar il-Kodiċi tal-Kondotta saru disponibbli 

għall-Mmembri tal-PE bil-magħluq fil-bini tal-PE; billi, filwaqt li saru disponibbli 

dokumenti addizzjonali, xi dokumenti u minuti xorta għadhom mhux żvelati jew nieqsa; 

billi l-Kummissjoni, waqt laqgħa informali, iddikjarat li għamlet id-dokumenti kollha 

għad-dispożizzjoni tagħha disponibbli għall-Kumitat Speċjali u li kwalunkwe dokument 

rilevanti ieħor tal-laqgħa, jekk qatt kien fil-pussess tal-Kummissjoni, għaldaqstant 

jirriżulta mitluf; 

W. billi l-Istati Membri taw tweġibiet mhux sodisfaċenti għat-talbiet ripetuti tal-Parlament 

għall-iżvelar sħiħ tad-dokumenti kkonċernati; billi din il-prattika ilha għaddejja għal 

diversi xhur; billi reċentement, madankollu, dawn id-dokumenti saru disponibbli; billi t-

trasparenza u l-aċċess għall-informazzjoni huma elementi essenzjali tal-ħidma 

parlamentari; 

Id-dimensjoni esterna: il-G20, l-OECD u n-NU; involviment u konsegwenzi għall-pajjiżi li 

qed jiżviluppaw 

X. billi l-OECD, in-NU u organizzazzjonijiet internazzjonali oħra huma partijiet interessati 

fil-ġlieda kontra l-erożjoni tal-bażi tat-taxxa korporattiva; billi hemm il-ħtieġa li tiġi 

żgurata l-armonizzazzjoni globali tal-prattiki u l-implimentazzjoni ta' standards komuni 

bħal dawk proposti mill-OECD fir-rigward tal-pakkett dwar il-BEPS; billi l-laqgħa tal-

ministri tal-finanzi u l-gvernaturi tal-banek ċentrali tal-G20 li saret f'Washington fl-14 u 

l-15 ta' April 2016 ikkonkludiet favur it-tnedija tal-implimentazzjoni ta' miżuri tal-

BEPS, u appellat għal trasparenza finanzjarja sħiħa, speċjalment rigward is-sjieda 

benefiċjarja; 

Y. billi huwa ppjanat Simpożju dwar it-Tassazzjoni għal Lulju 2016 bl-għan li jinkiseb 

tkabbir ekonomiku b'saħħtu, sostenibbli u bbilanċjat; billi fil-laqgħa tal-G20 l-

organizzazzjonijiet internazzjonalikollha, inkluża l-UE, ġew mistiedna jgħelbu l-isfidi 

kkonċernati; 

Z. billi l-membri tal-G20 affermaw mill-ġdid l-impenn tagħhom li jiżguraw li jsiru sforzi 

biex jissaħħu l-kapaċitajiet tal-ekonomiji tal-pajjiżi li qed jiżviluppaw u li jħeġġu lill-

pajjiżi żviluppati sabiex jirrispettaw il-prinċipji tal-Inizjattiva tat-Taxxa Addis kif 

stipulat fil-laqgħa tan-NU tas-27 ta' Lulju 2015; billi l-fehmiet tal-pajjiżi li qed 

jiżviluppaw huma essenzjali għal koordinazzjoni globali effikaċi; 

AA. billi l-Gvern Awstraljan ħabbar pjanijiet għall-introduzzjoni ta' taxxa tal-profitti ddevjati 

fuq l-MNEs li jevitaw it-taxxa, li tidħol fis-seħħ fl-1 ta' Lulju 2017, kif ukoll il-ħolqien 

ta' taskforce ġdida għall-Uffiċċju tat-Taxxa; 

Il-ħidma tal-Kumitat Speċjali tal-Parlament (TAXE 2) 

AB. billi l-għadd ta' miżuri proposti mill-Kummissjoni huma segwitu dirett għar-

riżoluzzjonijiet tal-Parlament tas-16 ta' Diċembru 2015 u tal-25 ta' Novembru 2015; 

billi inizjattivi importanti inklużi fihom s'issa ġew ippreżentati mill-Kummissjoni, 

almenu parzjalment; 

AC. billi l-implikazzjonijiet għall-Unjoni ġew analizzati u vvalutati b'mod partikolari mill-

Kumitat Speċjali tal-Parlament dwar id-deċiżjonijiet fil-qasam tat-taxxa u miżuri oħra 

ta' natura jew effett simili (TAXE 1), li l-ħidma tiegħu wasslet biex riżoluzzjoni ġiet 

adottata b'maġġoranza ferm qawwija fil-25 ta' Novembru 2015; billi l-Kummissjoni 

ħarġet tweġiba  konġunta għar-riżoluzzjoni tas-16 ta' Diċembru 2015 u tal-

25 ta' Novembru 2015; 

AD. billi l-Kumitat Speċjali tal-Parlament TAXE 2, li ġie kostitwit fit-2 ta' Diċembru 2015, 

organizza 11-il laqgħa, xi wħud minnhom b'mod konġunt mal-Kumitat għall-Affarijiet 

Ekonomiċi u Monetarji, il-Kumitat għall-Affarijiet Legali u l-Kumitat għall-Iżvilupp, 

fejn sema' lill-Kummissarju għall-Kompetizzjoni, Margrethe Vestager, il-Kummissarju 

għall-Affarijiet Ekonomiċi u Finanzjarji, it-Tassazzjoni u d-Dwana, Pierre Moscovici, 

il-Kummissarju għall-Istabilità Finanzjarja, is-Servizzi Finanzjarji u l-Unjoni tas-Swieq 

Kapitali, Jonathan Hill, is-Segretarju tal-Istat għall-Finanzi Netherlandiżi, Eric Wiebes 

(f'isem il-Presidenza tal-Kunsill), esperti fil-qasam tat-tassazzjoni, rappreżentanti ta' 

kumpaniji multinazzjonali, rappreżentanti tal-banek, u membri tal-parlamenti nazzjonali 

tal-UE; billi kellu wkoll laqgħat ma' rappreżentanti tal-Gvernijiet ta' Andorra, il-

Liechtenstein, Monako, Guernsey u Jersey, u rċieva kontributi bil-miktub mingħand il-

Gvern ta' Isle of Man (ara l-Anness 1); billi organizza wkoll missjonijiet ta' tiftix tal-

fatti fl-Istati Uniti (Washington), sabiex jeżamina aspetti speċifiċi tad-dimensjoni 

relatata ma' pajjiżi terzi tal-mandat tiegħu, u f'Ċipru; billi l-membri tal-Kumitat Speċjali 

kienu mistiedna personalment biex jieħdu sehem fil-ħidma tal-grupp interparlamentari 

ta' livell għoli tal-OECD "TAXE"; billi l-Kumitat Speċjali kellu laqgħat fil-livell tal-

koordinaturi bil-magħluq fejn sema' rappreżentanti tal-Gvern tal-Gżejjer Cayman, 

ġurnalisti investigattivi u uffiċjali tal-Kummissjoni; billi dawn l-attivitajiet kollha, li 

pprovdew abbundanza enormi ta' informazzjoni utli ħafna dwar il-prattiki u s-sistemi 

tat-taxxa kemm ġewwa kif ukoll barra l-Unjoni, għenu biex jiġu ċċarati wħud mill-

kwistjonijiet rilevanti, filwaqt li oħrajn baqgħu mingħajr risposta; 

AE. billi l-ħidma tal-Kumitat Speċjali kienet imfixkla sa ċertu punt mill-fatt li minn 7 

kumpaniji multinazzjonali mistiedna, 4 biss qablu mal-ewwel stedina biex jidhru 

quddiem il-membri tiegħu (ara l-Anness 2); 

Konklużjonijiet u rakkomandazzjonijiet 

1. Itenni l-konklużjonijiet tar-riżoluzzjoni tiegħu tal-25 ta' Novembru 2015; 

Segwitu mill-Kummissjoni 

2. Jilqa' l-Pakkett Kontra l-Evitar tat-Taxxa ppubblikat mill-Kummissjoni fit-

28 ta' Jannar 2016, kif ukoll il-proposti leġiżlattivi u l-komunikazzjonijiet kollha li diġà 

saru minn wara dak iż-żmien; jistieden lill-Kunsill jilħaq pożizzjoni unanima dwar il-

Pakkett Kontra l-Evitar tat-Taxxa u jżomm id-Direttiva kontra l-Evitar tat-Taxxa bħala 

direttiva unika; jilqa' l-inizjattiva biex tinħoloq lista komuni tal-Unjoni ta' 

ġurisdizzjonijiet li ma jikkooperawx fl-Istrateġija Esterna għal Tassazzjoni Effettiva; 

3. Iħeġġeġ lill-Kummissjoni tressaq proposta għal bażi komuni konsolidata tat-taxxa 

korporattiva (BKKTK) li tipprovdi soluzzjoni komprensiva għall-prattiki tat-taxxa 

dannużi fi ħdan l-Unjoni; jemmen li l-konsolidazzjoni tas-BKKTK hi essenzjali u qed 

issir dejjem aktar urġenti; jistieden lill-Istati Membri biex minnufih jilħqu ftehim 

dwarha u jimplimentawha malajr; 

4. Jilqa' l-adozzjoni mill-Kummissjoni fit-12 ta' April 2016 tal-proposta għal direttiva li 

temenda d-Direttiva 2013/34/UE fir-rigward tal-iżvelar mill-kumpaniji, is-sussidjarji u 

l-fergħat tagħhom, ta' informazzjoni dwar it-taxxa fuq l-introjtu u favur trasparenza 

ikbar fit-taxxa korporattiva; jiddispjaċih, madankollu, li l-kamp ta' applikazzjoni, il-

kriterji u l-limiti proposti mhumiex f'konformità mal-pożizzjonijiet preċedenti adottati 

mill-Parlament; 

5. Jilqa' l-ftehim fil-Kunsill fit-8 ta' Diċembru 2015 dwar l-iskambju awtomatiku ta' 

informazzjoni dwar deċiżjonijiet tat-taxxa; jenfasizza li l-Kummissjoni għandu jkollha 

aċċess sħiħ għad-database il-ġdida tal-Unjoni ta' deċiżjonijiet tat-taxxa; jinsisti dwar il-

ħtieġa ta' database komprensiva u effiċjenti tad-deċiżjonijiet kollha fil-qasam tat-taxxa li 

għandhom potenzjal ta' effett transkonfinali; 

6. Jenfasizza li l-iskambju awtomatiku ta' informazzjoni se jirriżulta f'volum kbir ta' data li 

tkun trid tiġi ttrattata, u li l-kwistjonijiet rigward l-ipproċessar tad-data kkonċernata bil-

kompjuter għandhom jiġu kkoordinati, kif għandhom jiġu kkoordinati wkoll ir-riżorsi 

umani meħtieġa għall-analiżi tad-data; jitlob it-tisħiħ tar-rwol tal-Kummissjoni f'din il-

ħidma; 

7. Jinnota li l-Forum Konġunt tal-UE dwar il-Prezzijiet ta' Trasferiment inkluda fil-

programm ta' ħidma tiegħu għall-2014-2019 l-iżvilupp ta' prattiki tajba biex jiġi żgurat 

li l-linji gwida tal-OECD dwar is-suġġett jikkorrispondu għall-ispeċifiċitajiet tal-Stati 

Membri; jinnota li l-Kummissjoni qed tissorvelja l-progress ta' din il-ħidma; 

8. Jinsisti li jeħtieġ li tittieħed azzjoni leġiżlattiva konkreta dwar il-prezzijiet ta' 

trasferiment, peress li 70 % tat-trasferiment tal-profitti jsiru permezz tal-prezzijiet ta' 

trasferiment; 

9. Jilqa' l-fatt li l-Kummissarju għall-Kompetizzjoni, Margrethe Vestager, kkategorizzat il-

prezzijiet ta' trasferiment bħala qasam ta' attenzjoni partikolari għall-każijiet ta' 

għajnuna mill-Istat, peress li huwa rrappurtat li tintuża bħala għodda komuni mill-

MNEs għal skemi ta' evażjoni tat-taxxa bħas-self bejn il-gruppi; 

10. Jenfasizza bil-qawwa li x-xogħol tal-informaturi huwa kruċjali biex jikxfu l-iskandli tal-

evażjoni u l-evitar tat-taxxa, u li, għalhekk, jeħtieġ li l-protezzjoni tal-informaturi tkun 

legalment garantita u msaħħa madwar l-UE kollha; jinnota li l-Qorti Ewropea tad-

Drittijiet tal-Bniedem u l-Kunsill tal-Ewropa ħadmu fuq din il-kwistjoni; iqis li l-qrati u 

l-Istati Membri għandhom jiżguraw il-protezzjoni tas-sigrieti kummerċjali leġittimi 

filwaqt li bl-ebda mod ma jostakolaw, ixekklu jew joħonqu l-kapaċità tal-informaturi u 

l-ġurnalisti li jiddokumentaw u jiżvelaw il-prattiki illegali, abbużivi u dannużi meta dan 

ikun b'mod ċar fl-ogħla interess pubbliku; jiddispjaċih li l-Kummissjoni ma għandha l-

ebda pjan għal azzjoni fil-pront dwar din il-kwistjoni; 

11. Jinnota li l-Kummissjoni nediet konsultazzjoni dwar mekkaniżmi għas-soluzzjoni tat-

tilwim biex tiġi evitata t-tassazzjoni doppja; 

Lista sewda u sanzjonijiet konkreti għall-ġurisdizzjonijiet li ma jikkooperawx u taxxa minn 

ras il-għajn 

 

12. Jinnota li s'issa, l-unika inizjattiva konkreta meħuda mill-Kummissjoni rigward il-

ġurisdizzjonijiet li ma jikkooperawx, inklużi t-territorji extra-Ewropej, kienet l-

Istrateġija Esterna għal Tassazzjoni Effettiva; josserva li s'issa l-kriterji għall-elenkar 

tal-ġurisdizzjonijiet mhux kooperattivi mill-OECD ma rriżultawx effiċjenti fl-indirizzar 

ta' din il-kwistjoni u ma servewx ta' deterrent; 

13. Jistieden lill-Kummissjoni tressaq kemm jista' jkun malajr lista komuni tal-Unjoni ta' 

ġurisdizzjonijiet li ma jikkooperawx (jiġifieri "lista sewda ta' rifuġji tat-taxxa"), imsejsa 

fuq kriterji oġġettivi, fosthom implimentazzjoni sħiħa tar-rakkomandazzjonijiet tal-

OECD, azzjonijiet tal-BEPS u standards b'rabta mal-Iskambju Awtomatiku ta' 

Informazzjoni, u jilqa' l-intenzjoni tal-Kummissjoni li tilħaq ftehim dwar tali lista fis-sitt 

xhur li ġejjin; Jistieden lill-Istati Membri japprovaw dan il-Ftehim sa tmiem l-2016; 

14. Jitlob qafas regolatorju konkret tal-Unjoni għal sanzjonijiet kontra l-ġurisdizzjonijiet li 

ma jikkooperawx elenkati fil-lista s-sewda, inkluża, iżda mhux biss, il-possibbiltà ta' 

eżami mill-ġdid u, fl-aħħar nett, is-sospensjoni tal-ftehimiet ta' kummerċ ħieles u l-

projbizzjoni tal-aċċess għall-fondi tal-Unjoni; jitlob li s-sanzjonijiet japplikaw ukoll 

għall-kumpaniji, il-banek, id-ditti legali u tal-kontabbiltà, u l-konsulenti tat-taxxa meta 

jkun hemm prova li kellhom x'jaqsmu ma' dawk il-ġurisdizzjonijiet; 

15. Jistieden lill-Istati Membri biex jerġgħu jinnegozjaw it-trattati bilaterali tagħhom dwar 

it-taxxa ma' pajjiżi terzi sabiex jintroduċi klawsoli kontra l-abbuż u b'hekk tiġi evitata l-

għażla opportunistika tat-trattat; jenfasizza, barra minn hekk, li dan il-proċess jista' jiġi 

aċċellerat konsiderevolment jekk il-Kummissjoni tingħata mandat mill-Istati Membri 

biex tinnegozja tali trattati dwar it-taxxa f'isem l-Unjoni; 

16. Jirrakkomanda l-introduzzjoni ta' taxxa minn ras l-għajn fl-UE kollha, sabiex jiġi żgurat 

li l-profitti ġġenerati fl-Unjoni jiġu intaxxati mill-inqas darba qabel ma jinħarġu l-barra 

mill-Unjoni; jinnota li proposta bħal din għandha tinkludi sistema ta' rifużjoni sabiex 

tiġi evitata t-tassazzjoni doppja; 

Sistemi ta' inċentivi tat-taxxa favur il-privattivi, l-għarfien u r-R&Ż 

17. Jinnota li s'issa, is-sistemi ta' inċentivi tat-taxxa favur il-privattivi, l-għarfien u r-R&Ż 

wrew li ma kinux effikaċi fit-trawwim tal-innovazzjoni fl-Unjoni, iżda li pjuttost 

jintużaw mill-MNEs għat-trasferiment tal-profitti permezz ta' skemi ta' ppjanar 

aggressiv tat-taxxa, bħall-famuż "Double Irish b'Dutch sandwich"; iqis li s-sistemi ta' 

inċentivi tat-taxxa favur il-privattivi huma għodda mhux adatta biexjintlaħqu għanijiet 

ekonomiċi; jinsisti li R&Ż jistgħu jiġu promossi permezz ta' sussidji li għandhom 

jingħataw preferenza fuq is-sistemi ta' inċentivi tat-taxxa favur il-privattivi, peress li s-

sussidji huma inqas f'riskju li jiġu abbużati permezz ta' skemi ta' evitar tat-taxxa; 

josserva li r-rabta bejn is-sistemi ta' inċentivi tat-taxxa favur il-privattivi u l-attivitajiet 

ta' R&Ż spiss tkun waħda arbitrarja u li l-mudelli attwali jwasslu għal ġirja lejn l-iktar 

livell baxx fir-rigward tal-kontribut ta' taxxa effettiv tal-MNEs; 

18. Josserva li s'issa, l-Istati Membri, b'mod partikolari fi ħdna il-qafas tal-Grupp dwar il-

Kodiċi tal-Kondotta, ilhom jittraskuraw din il-kwistjoni u għad iridu joħorġu bi 

skadenza xierqa biex jindirizzawha; 

19. Jistieden lill-Kummissjoni tressaq proposti għal leġiżlazzjoni vinkolanti tal-Unjoni dwar 

is-sistemi ta' inċentivi tat-taxxa favur il-privattivi li tmur lil hinn mill-Approċċ Nexus 

Modifikat tal-OECD, sabiex jiġi pprojbit l-użu ħażin tas-sistemi ta' inċentivi tat-taxxa 

favur il-privattivi u jiġi żgurat li, jekk u meta jintużaw dawn ikunu marbuta ma' attività 

ekonomika ġenwina; 

20. Jistieden lill-Istati Membri jinkludu klawsola ta' tassazzjoni minima effettiva (MET) 

fid-Direttiva dwar l-Imgħax u r-Royalties u jiżguraw li ma jingħatawx eżenzjonijiet; 

Il-banek, il-konsulenti tat-taxxa u l-intermedjarji 

21. Josserva li xi banek, konsulenti tat-taxxa, ditti legali u tal-kontabilità u intermedjarji 

oħra kellhom rwol ewlieni fit-tfassil ta' skemi ta' ppjanar aggressiv tat-taxxa għall-

klijenti tagħhom; 

22. Jesprimi tħassib dwar in-nuqqas ta' trasparenza u dokumentazzjoni adegwata fl-

istituzzjonijiet finanzjarji u d-ditti legali b'rabta mal-mudelli speċifiċi ta' sjieda u 

kontroll tal-kumpaniji rakkomandati minn konsulenti legali u tat-taxxa, kif ikkonfermat 

mill-iskandlu reċenti tal-"Panama Papers"; 

23. Jistieden lill-Kummissjoni tressaq Kodiċi tal-Kondotta tal-Unjoni għas-servizzi ta' 

konsulenza kollha, inkluż reġim ta' inkompatibbiltà tal-Unjoni għall-konsulenti tat-

taxxa, sabiex ma jitħallewx jagħtu konsulenzi fis-settur privat u pubbliku u jiġu evitati 

kunflitti ta' interess oħrajn; 

24. Jenfasizza l-importanza ta' separazzjoni ċara bejn servizzi ta' konsulenza dwar taxxa u 

servizzi ta' awditjar fi ħdan id-ditti tal-kontabbiltà; jitlob lill-Kummissjoni tistudja l-

possibbiltà li d-Direttiva u r-Regolament dwar il-Kontabbiltà  jiġu riveduti f'dan is-sens; 

25. Jenfasizza l-ħtieġa ta' sanzjonijiet konkreti, inkluża l-possibbiltà li jiġu revokati l-

liċenzji kummerċjali għall-professjonisti u l-kumpaniji li jkun hemm provi li huma 

involuti fit-tfassil, l-użu, jew il-konsulenza dwar l-użu ta' skemi ta' ppjanar aggressiv u 

evażjoni tat-taxxa; jitlob li l-Kummissjoni tesplora l-possibbiltà li tintroduċi 

responsabbiltà finanzjarja proporzjonali għall-konsulenti tat-taxxa involuti fi prattiki 

illegali dwar it-taxxa; 

26. Jistieden lill-Kummissjoni tanalizza l-possibbiltà li tintroduċi responsabbiltà finanzjarja 

proporzjonali għall-banek u l-istituzzjonijiet finanzjarji li jiffaċilitaw it-trasferimenti 

lejn rifuġji fiskali magħrufa, kif definiti mil-lista komuni futura tal-Unjoni dwar ir-

rifuġji fiskali u l-ġurisdizzjonijiet fil-qasam tat-taxxa li ma jikkooperawx; 

27. Jistieden lill-Kummissjoni ssaħħaħ ir-rekwiżiti fuq il-banek biex jirrappurtaw lill-

awtoritajiet tat-taxxa tal-Istati Membri t-trasferimenti minn u lejn ġurisdizzjonijiet fuq 

il-lista komuni tal-Unjoni ta' rifuġji fiskali u ġurisdizzjonijiet tat-taxxa li ma 

jikkooperawx; 

Informaturi ("whistleblowers") 

28. Itenni r-rwol kruċjali tal-informaturi biex jikxfu mġiba ħażina u prattiki illegali u 

inġusti; iqis li dawn ir-rivelazzjonijiet, li jitfgħu dawl fuq il-kobor tal-evażjoni u l-evitar 

tat-taxxa, huma evidentement fl-interess pubbliku, kif intwera f'dak li ġie żvelat dan l-

aħħar fil-każ tal-"Panama Papers"; 

29. Josserva li l-Kummissjoni qed tillimita l-azzjoni tagħha għall-monitoraġġ tal-iżviluppi 

f'oqsma differenti ta' kompetenza tal-Unjoni, mingħajr ma qed tippjana li tieħu xi passi 

konkreti biex tindirizza l-kwistjoni; jinnota li dan in-nuqqas ta' ambizzjoni jista' 

jipperikola l-pubblikazzjoni ta' rivelazzjonijiet ġodda, u dan jista' jwassal biex l-

awtoritajiet tat-taxxa Ewropej jitilfu dħul leġittimu mit-taxxa; Jiddispjaċih li l-

Kummissjoni ma tatx risposta sodisfaċenti għat-talbiet li jinsabu fil-paragrafi 144 u 145 

tar-riżoluzzjoni tal-Parlament tal-25 ta' Novembru 2015; 

30. Iħeġġeġ lill-Kummissjoni tipproponi, malajr kemm jista' jkun, qafas legali ċar li jiżgura 

l-protezzjoni effikaċi tal-informaturi, kif ukoll tal-ġurnalisti u ta' persuni oħra relatati 

mal-istampa li jgħinuhom u li jiffaċilitaw l-iżvelar; jistieden lill-Istati Membri jirrevedu 

l-leġiżlazzjoni attwali tagħhom bil-ħsieb li tiġi evitata l-prosekuzzjoni f'każijiet bħal 

dawn; 

Il-Grupp dwar il-Kodiċi tal-Kondotta u kwistjonijiet interistituzzjonali 

31. Jinnota li, minkejja l-fatt li kemm l-ewwel u kemm it-tieni Kumitat Speċjali tiegħu 

(TAXE 1 u TAXE 2) talbu kemm-il darba aċċess sħiħ għad-dokumenti u l-minuti tal-

Grupp dwar il-Kodiċi tal-Kondotta, għadd limitat ta' dokumenti ġodda biss tqiegħdu 

għad-dispożizzjoni għal konsultazzjoni bil-magħluq min-naħa tal-Membri tal-PE, u li 

dan ma sarx qabel ħames xhur mill-bidu tal-mandat tat-TAXE 2; jinnota, barra minn 

hekk, li l-konvinzjoni tal-Kunsill li jissodisfa din it-talba għadha mhix sodisfaċenti; 

32. Jiddispjaċih li l-Kummissjoni, minkejja li forniet xi minuti interni tal-laqgħat tal-Grupp 

dwar il-Kodiċi tal-Kondotta, ma kinitx kapaċi żżomm ir-rekords kollha tad-dokumenti 

mqassma; iqis li huwa d-dmir tal-Kummissjoni li żżomm it-traċċi u r-rekords kollha tal-

informazzjoni u d-dokumenti ċċirkolati fl-ambitu tal-mandat tal-Grupp dwar il-Kodiċi 

tal-Kondotta, sabiex tiġi vvalutata l-konformità tal-miżuri tal-Istati Membri skont it-

Trattat; jistieden lill-Kummissjoni tieħu azzjoni urġenti biex ittejjeb din is-sitwazzjoni 

billi tirkupra d-dokumenti kollha; jistieden lill-Kunsill u lill-Istati Membri jikkooperaw 

mal-Kummissjoni f'din il-kwistjoni; 

33. Jinnota n-nuqqas kontinwu ta' trasparenza fil-metodi ta' ħidma tal-Grupp dwar il-Kodiċi 

tal-Kondotta, li qed jimpedixxi kwalunkwe titjib konkret li jista' jkun hemm f'termini ta' 

prattiki dwar it-taxxa dannużi; 

34. Iħeġġeġ lill-Istati Membri jirriformaw, malajr kemm jista' jkun, il-kriterji u l-aspetti tal-

governanza tal-Grupp dwar il-Kodiċi tal-Kondotta, sabiex tiżdied it-trasparenza u r-

responsabbiltà tiegħu u jiġi żgurat l-involviment qawwi tal-Parlament; 

35. Jistieden lill-Kummissjoni biex, f'każ ta' risposta mhux sodisfaċenti min-naħa tal-Istati 

Membri, tressaq proposta leġiżlattiva li tinkorpora l-Grupp dwar il-Kodiċi tal-Kondotta 

fil-metodu Komunitarju; 

36. Jistieden lill-Kummissjoni tinkludi rappurtar, fil-qafas tas-Semestru Ewropew, dwar 

liema miżuri jieħdu l-Istati Membri biex tiġi żgurata tassazzjoni effikaċi u ssaħħaħ l-

isforzi kontra prattiki dwar it-taxxa transkonfinali dannużi u l-evażjoni tat-taxxa, inklużi 

rakkomandazzjonijiet għat-tisħiħ tal-amministrazzjonijiet tat-taxxa nazzjonali; 

37. Jappella għal azzjoni urġenti kontra l-frodi tat-taxxa, l-evażjoni tat-taxxa, ir-rifuġji 

fiskali u l-ippjanar aggressiv tat-taxxa; jiddispjaċih li l-Kunsill ilu diversi snin 

jimpedixxi azzjoni deċiżiva fir-rigward ta' dawn il-kwistjonijiet, u jfakkar lill-Istati 

Membri fil-possibbiltà li għandhom li jistabbilixxu sistemi ta' kooperazzjoni msaħħa 

(bejn mill-inqas 9 Stati Membri) sabiex titħaffef l-azzjoni dwar prattiki dwar it-taxxa 

dannużi u illegali; 

38. Jappella biex jinħoloq Ċentru ta' Koerenza u Koordinazzjoni tal-Politika dwar it-Taxxa 

tal-Unjoni ġdid li jiggarantixxi l-funzjonament korrett u koerenti tas-suq uniku u l-

implimentazzjoni ta' standards internazzjonali; jemmen li l-kompitu ta' dan il-korp il-

ġdid għandu jkun li jissorvelja l-politiki dwar it-taxxa tal-Istati Membri fil-livell tal-

Unjoni, jiżgura li l-Istati Membri ma jimplimentawx miżuri tat-taxxa dannużi ġodda, 

jissorvelja l-konformità tal-Istati Membri mal-lista komuni tal-Unjoni ta' 

ġurisdizzjonijiet li ma jikkooperawx, jiggarantixxi u jrawwem il-kooperazzjoni bejn l-

amministrazzjonijiet tat-taxxa nazzjonali (pereżempju taħriġ u skambju tal-aħjar 

prattiki), u jniedi programmi akkademiċi f'dan il-qasam; jemmen li b'hekk dan iċ-Ċentru 

jkun jista' jgħin biex jiġi evitat li jfeġġu lakuni ġodda fil-qasam tat-taxxa li jirriżultaw 

minn inizjattivi ta' politika mhux koordinati bejn l-Istati Membri, u jiġġieled il-prattiki u 

l-istandards tat-taxxa li jfixklu, jostakolaw jew jinterferixxu fil-funzjonament xieraq u l-

loġika tas-suq uniku; iqis li ċ-Ċentru jista' jibbenefika mill-qsim tal-għarfien espert fil-

livell nazzjonali u tal-Unjoni, biex b'hekk jitnaqqas il-piż fuq il-kontribwenti; 

Id-dimensjoni esterna 

39. Jilqa' t-tiġdid tal-enfasi fil-livell tal-G8 u tal-G20 dwar kwistjonijiet ta' taxxa, li għandu 

jwassal għal rakkomandazzjonijiet ġodda; jistieden lill-Kummissjoni żżomm pożizzjoni 

koerenti f'isem l-Unjoni waqt il-laqgħat li jmiss tal-G20 u simpożji ad hoc; jitlob lill-

Kummissjoni tinforma lill-Parlament bil-konklużjonijiet u l-konsegwenzi possibbli 

kollha tad-deċiżjonijiet tal-G20 dwar il-ġlieda kontra l-erożjoni tal-bażi tat-taxxa 

korporattiva u l-prattiki ta' ppjanar aggressiv tat-taxxa; 

40. Jistieden lill-Unjoni, il-G20, l-OECD u n-NU jkomplu jikkooperaw biex jippromwovu 

linji gwida globali li jkunu ta' benefiċċju anke għall-pajjiżi li qed jiżviluppaw; 

41. Jistieden lill-Kummissjoni tinkludi f'kull ftehim ta' kummerċ u sħubija klawsoli dwar 

governanza tajba, inkluża implimentazzjoni effikaċi u komprensiva ta' miżuri BEPS u 

ta' standards globali ta' skambju awtomatiku ta' informazzjoni; 

42. Jistieden lill-OECD tibda l-ħidma fuq BEPS II ambizzjuż, li għandu jkun ibbażat 

primarjament fuq standards minimi u objettivi konkreti għall-implimentazzjoni; 

43. Jappella, f'dan ir-rigward, biex jinħoloq grupp ta' monitoraġġ parlamentari fil-livell tal-

OECD sabiex josserva u jwettaq skrutinju tal-formulazzjoni u l-implimentazzjoni ta' din 

l-inizjattiva; 

44. Jappella biex jinħoloq reġistru tal-Unjoni għas-sjieda benefiċjarja, li jkun jifforma l-bażi 

ta' inizjattiva globali f'dan ir-rigward; jenfasizza r-rwol fundamentali ta' istituzzjonijiet 

bħall-OECD u n-NU f'dan ir-rigward; 

45. Jappella biex ikun hemm reġistru globali tal-assi kollha miżmuma mill-individwi, il-

kumpaniji u l-entitajiet kollha bħalma huma t-trusts u l-fondazzjonijiet, li l-awtoritajiet 

tat-taxxa jkollhom aċċess sħiħ għalih; 

46. Jenfasizza l-ħtieġa ta' approċċ komprensiv UE/Stati Uniti dwar l-implimentazzjoni tal-

istandards tal-OECD u dwar is-sjieda benefiċjarja; jenfasizza, barra minn hekk, li fis-

Sħubija Trans-Atlantika ta' Kummerċ u ta' Investiment (TTIP) għandhom jiddaħħlu 

klawsoli dwar governanza tajba u l-pjan ta' azzjoni sħiħ tal-BEPS, sabiex jiġi żgurat 

ambjent b'kundizzjonijiet ekwi, jinħoloq aktar valur għas-soċjetà kollha kemm hi u jiġu 

miġġielda l-frodi u l-evażjoni tat-taxxa; 

Rakkomandazzjonijiet oħra 

47. Jistieden lill-parlamenti nazzjonali kollha jaħdmu flimkien biex jiżguraw il-kontroll 

xieraq u l-koerenza tas-sistemi tat-taxxa fost l-Istati Membri; jitlob lill-parlamenti 

nazzjonali jibqgħu jsegwu b'attenzjoni d-deċiżjonijiet tal-gvernijiet tagħhom f'din il-

kwistjoni u jżidu l-impenn tagħhom favur il-ħidma tal-forums interparlamentari dwar 

kwistjonijiet fiskali; 

48. Jiddispjaċih ħafna li l-iskadenzi għal dan ir-rapport ma permettewx eżami bir-reqqa tal-

każ tal-"Panama Papers"; jenfasizza l-ħtieġa urġenti ta' segwitu sħiħ u xieraq min-naħa 

tal-Parlament f'dan ir-rigward; jenfasizza li politikament huwa importanti immens li jiġi 

analizzat il-modus operandi tal-kumpaniji u ċ-ċittadini privati involuti fl-iskandlu tal-

Panama Papers bil-ħsieb li jiġu indirizzati l-lakuni leġiżlattivi; 

49. Jinnota li l-iskandlu tal-Panama Papers iddokumenta l-użu sistematiku ta' kumpaniji 

fittizji min-naħa ta' ċittadini privati sabiex jaħbu l-assi taxxabbli, għalkemm din il-

kwistjoni speċifika ma setgħetx tiġi indirizzata b'mod suffiċjenti fl-ambitu tal-mandat 

jew l-iskadenzi tal-Kumitat Speċjali; jesprimi l-konvinzjoni qawwija tiegħu li dan is-

suġġett għandu jiġi indirizzat mingħajr dewmien mill-Parlament; 

50. Jinnota li hemm bżonn aktar ħidma fuq l-aċċess għad-dokumenti tal-Istati Membri, tal-

Kummissjoni u tal-Grupp dwar il-Kodiċi tal-Kondotta; itenni li hija meħtieġa analiżi 

ulterjuri tad-dokumenti diġà disponibbli għall-Parlament sabiex jitkejjel b'mod adegwat 

il-bżonn ta' aktar azzjoni politika u inizjattivi ta' politika; 

51. Jimpenja ruħu li jkompli l-ħidma li beda l-Kumitat Speċjali tiegħu, jindirizza l-ostakli li 

ma ħallewhx ilesti l-mandat sħiħ tiegħu u jiżgura li jingħata segwitu xieraq lir-

rakkomandazzjonijiet tiegħu; jagħti istruzzjonijiet lill-awtoritajiet kompetenti biex 

jidentifikaw l-aqwa struttura istituzzjonali biex jintlaħaq dan il-għan; 

52. Jistieden lill-kumitat kompetenti jagħti segwitu lil dawn ir-rakkomandazzjonijiet fir-

rapport fuq inizjattiva leġiżlattiva imminenti tiegħu dwar l-istess suġġett; 

o 

o o 

53. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill 

Ewropew, lill-Kunsill, lill-Kummissjoni, lill-Istati Membri, lill-parlamenti nazzjonali, 

lin-NU, lill-G20 u lill-OECD. 

ANNESS 1: LISTA TA' PERSUNI LI SARU LAQGĦAT MAGĦHOM  
(LAQGĦAT TAL-KUMITATI, KOORDINATURI U MISSJONIJIET) 

 

Data Kelliema 

11.01.2016   Pierre Moscovici, Kummissarju għall-Affarijiet Ekonomiċi u Finanzjarji, 

it-Tassazzjoni u d-Dwana 

17.02.2016   Pierre Moscovici, Kummissarju għall-Affarijiet Ekonomiċi u Finanzjarji, 

it-Tassazzjoni u d-Dwana 

29.02.2016 Skambju ta' fehmiet mal-Presidenza tal-Kunsill 

Fil-preżenza ta' Eric Wiebes, Segretarju tal-Istat għall-Finanzi tan-

Netherlands 

14-15.03.2016 Skambju ta' fehmiet mal-Ġurisdizzjonijiet 

Rob Gray, Direttur għat-Tassazzjoni Internazzjonali, Guernsey 

Colin Powell, Konsulent dwar l-Affarjiet Internazzjonali tal-Prim 

Ministru, Jersey; 

Clàudia Cornella Durany, Segretarju tal-Istat għall-Affarijiet Finanzjarji 

Internazzjonali, Andorra; 

Katja Gey, Direttur għall-Affarijiet Finanzjarji Internazzjonali, 

Liechtenstein 

Jean Castellini, Ministru tal-Finanzi u l-Ekonomija, Monaco. 

 

Skambju ta' fehmiet ma' intrapriżi multinazzjonali 

Cathy Kearney, Viċi President għall-Operazzjonijiet Ewropej, Apple 

Julia MacRae, Direttur għat-Tassazzjoni għall-EMEIA, Apple; 

Adam Cohen, Kap tal-Politika Ekonomika (EMEA), Google; 

Søren Hansen, Uffiċjal Kap Eżekuttiv, Inter-Ikea Group; 

Anders Bylund, Kap tal-Komunikazzjoni tal-Grupp, Inter-Ikea Group; 

Irene Yates, Viċi President għat-Taxxa Korporattiva; McDonald's. 

Skambju ta' fehmiet ma' ġurnalisti investigattivi – bil-magħluq 

Véronique Poujol, Paperjam; 

Markus Becker, Der Spiegel. 



21.03.2016 Skambju ta' fehmiet ma' banek Ewropej (Parti I) 

Jean-Charles Balat, Direttur Finanzjarju, Crédit Agricole SA; 

Rob Schipper, Kap Globali għat-Tassazzjoni, ING; 

Eva Jigvall, Kap tat-Tassazzjoni, Nordea; 

Monica Lopez-Monís, Uffiċjal Kap għall-Konformità u Viċi President 

Eżekuttiv Għoli, Banco Santander; 

Christopher St. Victor de Pinho, Direttur Eżekuttiv, Kap Globali tat-

Tassazzjoni tal-Grupp, UBS Group AG; 

Stefano Ceccacci, Kap tat-Tassazzjoni tal-Grupp, Unicredit. 



04.04.2016  Margrethe Vestager, Kummissarju għall-Kompetizzjoni 

 

Skambju ta' fehmiet ma' banek Ewropej (Parti II) 

Brigitte Bomm, Direttur Eżekuttiv, Kap Globali tat-Tassazzjoni, 

Deutsche Bank AG 

Grant Jamieson, Kap tat-Tassazzjoni, Royal Bank of Scotland 

Graeme Johnston, Kap tat-Tassazzjoni Internazzjonali, Royal Bank of 

Scotland 

 

15.04.2016 Missjoni f'Ċipru 

Ioannis Kasoulides, Ministru tal-Affarijiet Barranin; 

Michael Kammas, Direttur Ġenerali, Aristio Stylianou, President u 

George Appios, Viċi President tal-Assoċjazzjoni tal-Banek Ċiprijotti; 

Christos Patsalides, Segretarju Permanenti fil-Ministeru tal-Finanzi; 

George Panteli, Kap tal-Politika tat-Tassazzjoni fil-Ministeru tal-Finanzi; 

Yannakis Tsangaris, Kummissarju tat-Taxxa; 

Alexander Apostolides, l-Università ta' Ċipru; 

Maria Krambia-Kapardis, President tal-Kumitat Eżekuttiv ta' 

Transparency International; 

Costas Markides, Membru tal-Bord, Tassazzjoni Internazzjonali, KPMG 

Limited u Cyprus Investment Funds Association; 

Natasa Pilides, Direttur Ġenerali, Cyprus Investment Promotion Agency; 

Kyriakos Iordanou, Direttur Ġenerali, Pieris Marcou, Panicos Kaouris, 

George Markides, Istitut tal-Kontabilisti Pubbliċi Ċċertifikati ta' Ċipru; 

Christos Karidis, Kap tar-Riċerka Ekonomika tad-Dipartiment tal-

Konfederazzjoni u Segretarju tal-Assoċjazzjoni tal-Konsumaturi Impjegati; 

Nikos Grigoriou, Kap tad-Dipartiment tal-Politika Ekonomika u Soċjali tal-

Federazzjoni Pan-Ċiprijotta tax-Xogħol. 

 

18.04.2016 Laqgħa interparlamentari dwar "Il-Pakkett kontra l-Evitar tat-Taxxa u 

żviluppi oħra internazzjonali u fil-livell tal-UE: skrutinju u kontroll 

demokratiku mill-parlamenti nazzjonali" 

 

Skambju ta' fehmiet mal-ġurisdizzjonijiet (Parti II) – bil-magħluq 

Wayne Panton, Ministru tas-Servizzi Finanzjarji, il-Kummerċ u l-

Ambjent, il-Gżejjer Cayman 

 

20.04.2016 Laqgħa konġunta ECON/JURI/TAXE 

 Jonathan Hill, Kummissarju għall-Istabilità Finanzjarja, is-Servizzi 

Finanzjarji u l-Unjoni tas-Swieq Kapitali 

 

2.05.2016  Laqgħa ta' livell għoli tal-Grupp Parlamentari dwar it-Taxxa tal-OECD 

flimkien mal-Kumitat Speċjali dwar id-deċiżjonijiet fil-qasam tat-taxxa tal-

Parlament Ewropew, Pariġi 

17-20.05.2015 

 

Missjoni fl-Istati Uniti tal-Amerika (Washington DC) 

 

24.05.2015  Smigħ pubbliku konġunt TAXE/DEVE dwar il-konsegwenzi ta' prattiki fiskali 

aggressivi għall-pajjiżi li qed jiżviluppaw 

ANNESS 2: KORPORAZZJONIJIET U BANEK MULTINAZZJONALI MISTIEDNA  
GĦAL-LAQGĦAT TAL-KUMITATI 

Anness 2.1: Lista ta' intrapriżi multinazzjonali mistiedna 

Kumpanija Mistiedna/Rappreżentan

ti 

Sitwazzjoni (11/03/2016) 

Apple Inc. 

Timothy D. Cook 

Uffiċjal Kap Eżekuttiv  

Parteċipanti  

Cathy Kearney, Viċi President għall-Operazzjonijiet 

Ewropej  

Julia Macrae, Direttur għat-Tassazzjoni għall-EMEIA Google Inc. 

 

 

Nicklas Lundblad 

Direttur Anzjan għall-Politika 

Pubblika u r-Relazzjonijiet tal-

Gvern (EMEA) 

 

 

Parteċipanti 

Adam Cohen, Kap tal-Politika Ekonomika (EMEA) 

Fiat Chrysler  

Automobiles 

 

Sergio Marchionne 

Uffiċjal Kap Eżekuttiv  

 

Stedina rrifjutata fil-11/03/2015: 

"Bħalma forsi taf, fid-29 ta' Diċembru 2015 ppreżentajna 

rikors quddiem il-Qorti Ġenerali tal-UE li fiha 

kkontestajna d-deċiżjoni tal-Kummissjoni li kkonkludiet li 

waħda mill-kumpaniji tagħna fil-Lussemburgu kienet 

irċeviet għajnuna mill-Istat. Anke l-Lussemburgu 

kkontesta din id-deċiżjoni quddiem il-Qorti Ġenerali. 

Filwaqt li aħna konvinti li ma rċevejna l-ebda għajnuna 

mill-Istat fil-Lussemburgu bi ksur tad-dritt tal-UE, fiċ-

ċirkustanzi ma jkunx xieraq li nipparteċipaw fil-laqgħa 

tal-Kumitat Speċjali jew nikkummentaw ulterjorment. 

Għalhekk, filwaqt li l-apprezzament tagħna għall-isforzi 

tal-Kumitat u għax-xewqa tiegħu li jisma' lill-intrapriżi 

jibqa' ma jinbidilx, jiddispjaċina li m'aħniex f'pożizzjoni li 

nipparteċipaw f'din id-diskussjoni sakemm il-kawża 

tagħna tiġi riżolta." Inter IKEA Group 

Søren Hansen 

Uffiċjal Kap Eżekuttiv  

 

Parteċipanti  

Søren Hansen, Uffiċjal Kap Eżekuttiv  

Anders Bylund, Kap tal-Komunikazzjoni tal-Grupp 
 

McDonald's 

Corporation 

 

 

Irene Yates  

Viċi President, Taxxa 

Korporattiva 

 

Participating 

Irene Yates, Viċi President, Taxxa Korporattiva 

Starbucks Coffee  

Company  

 

 

Kris Engskov 

President ta' Starbucks għall-

Ewropa, il-Lvant Nofsani u l-

Afrika (EMEA) 

 

Stedina rrifjutata fit-23/02/2015: 

"Peress li Starbucks qed tippjana li tappella kontra d-

deċiżjoni tal-Kummissjoni Ewropea, imħabbra fl-

21 ta' Ottubru 2015, li l-Olanda tat vantaġġi fiskali 

partikolari lill-impjant tal-kafè tagħna f'Amsterdam 

(Starbucks Manufacturing EMEA BV), ma nistgħux 

naċċettaw l-istedina tal-Kumitat speċjali dwar id-

deċiżjonijiet fil-qasam tat-taxxa u miżuri oħra ta' natura 

jew effett simili tal-Parlament Ewropew.  

Ladarba din il-kwistjoni tkun ġiet riżolta, u Starbucks hija 

kunfidenti li d-deċiżjoni tal-Kummissjoni se tiġi annullata 

fl-appell, inkunu lesti li niltaqgħu. 

Jekk dan jgħin fil-ġbir ta' informazzjoni tiegħek, huwa ta' 

min jinnota li Starbucks hija konformi mar-regoli, il-linji 

gwida u d-dispożizzjonijiet leġiżlattivi tal-OECD u 

tappoġġja l-proċess ta' riforma tat-taxxa tagħha, inkluż il-

Pjan ta' Azzjoni dwar l-Erożjoni tal-Bażi tat-Taxxa u t-

Trasferiment tal-Profitti. Starbucks ħallset rata fiskali 

effettiva medja globali ta' bejn wieħed u ieħor 33 fil-mija, 

ferm aktar mill-medja ta' 18.5 fil-mija mħallsa minn 

kumpaniji Amerikani kbar oħra. "  

Isem Mistiedna/Rappreżentanti Sitwazzjoni 04/04/2016 

Crédit Agricole (FR) 

Dominique Lefebvre 

President 

Stedina aċċettata (15/03/2016) 

Jean-Charles Balat, 

Direttur tal-Finanzi, Groupe Crédit 

Agricole 

Deutsche Bank (DE) 

Paul Achleitner 

President 

Stedina aċċettata (16/03/2016)  

parteċipazzjoni fil-laqgħa tal-  

4 ta' April 2016 

Rappreżentant parteċipanti 

Brigitte Bomm, Direttur Eżekuttiv, Kap 

Globali tat-Tassazzjoni, Deutsche Bank 

 

ING Group (NL) 

Ralph Hamers 

Uffiċjal Kap Eżekuttiv 

Stedina aċċettata (08/03/2016) 

 

Drs. R.N.J. Schipper 

Kap tat-Tassazzjoni Globali, ING 

Nordea (SW) 

Casper von Koskull  

President u Uffiċjal Kap Eżekuttiv 

 

Stedina aċċettata (09/03/2016) 

 

Eva Jigvall 

Kap tat-Tassazzjoni tal-Grupp, Nordea  

Royal Bank of Scotland 

(UK) 

Ross McEwan 

Uffiċjal Kap Eżekuttiv 

Stedina aċċettata (16/03/2016)  

parteċipazzjoni fil-laqgħa tal-  

4 ta' April 2016 

Rappreżentant parteċipanti 

Grant Jamieson, Kap tat-Tassazzjoni, 

Royal Bank of Scotland 

Graeme Johnston, Kap tat-Tassazzjoni 

Internazzjonali, Royal Bank of Scotland 

Santander (ES) 

Ana Patricia Botín, 

President 

Stedina aċċettata (11/03/2016) 

Anness 2.2: Lista ta' banek mistiedna 

 

 

 

 

 Monica Lopez-Monis Gallego  

Uffiċjal Kap għall-Konformità u Viċi 

President Eżekuttiv Għoli ta' Banco 

Santander; 

Antonio H. Garcia del Riego 

Direttur Eżekuttiv 

Direttur Affarijiet Korporattivi Ewropej 

UBS (CH) 

Axel A. Weber 

President 

Stedina aċċettata (14/03/2016) 

 

Christopher Pinho, 

Direttur Eżekuttiv, Kap Globali tat-taxxa 

tal-grupp 

Unicredit (IT) 

Giuseppe Vita 

President  

 

Stedina aċċettata (08/03/2016) 

 

Stefano Ceccacci 

Kap tat-Tassazzjoni ta' UC 

Costanza Bufalini  
Kap tal-Affarijiet Regolatorji u Ewropej 

 


